
EKSPO TVET@KKDW 2025 PERKASA LALUAN PENDIDIKAN
DAN KERJAYA BERKEMAHIRAN TINGGI

Kementerian Kemajuan Desa dan Wilayah (KKDW) menganjurkan Ekspo
TVET@KKDW 2025 dari 10 hingga 12 Oktober 2025 di Ipoh Convention Centre
(ICC), Perak Darul Ridzuan. Program ini dilaksanakan melalui kerjasama strategik
antara agensi dan institusi TVET di bawah KKDW serta Pentadbiran Setiausaha
Kerajaan Negeri Perak. Majlis perasmian telah disempurnakan oleh YAB Dato’ Seri
Diraja Dr. Ahmad Zahid bin Hamidi, Timbalan Perdana Menteri dan Menteri

Kemajuan Desa dan Wilayah.

Ekspo tahunan berskala nasional ini menjadi wadah utama KKDW dalam
memperkukuh agenda pemerkasaan TVET negara, selaras dengan Dasar TVET
Negara 2030 yang meletakkan TVET sebagai laluan pendidikan dan kerjaya utama

dalam melahirkan tenaga kerja berkemahiran tinggi dan berdaya saing.

Bertemakan “TVET Masa Depan: Berkemahiran, Berinovasi, Berteknologi
Tinggi”, edisi ketujuh penganjuran ini menghimpunkan lapan agensi utama di
bawah KKDW termasuk Jabatan Kemajuan Masyarakat (KEMAS), Jabatan Kemajuan
Orang Asli (JAKOA), Majlis Amanah Rakyat (MARA), Pihak Berkuasa Kemajuan
Pekebun Kecil Perusahaan Getah (RISDA), Lembaga Kemajuan Wilayah Pulau
Pinang (PERDA), Lembaga Kemajuan Wilayah Kedah (KEDA), Lembaga Kemajuan
Terengganu Tengah (KETENGAH) serta Lembaga Penyatuan dan Pemulihan Tanah
Persekutuan (FELCRA Berhad).

Turut menyertai ekspo ini ialah rangkaian 14 institusi pendidikan dan latihan di
bawah KKDW seperti Universiti Kuala Lumpur (UniKL), German-Malaysian Institute
(GMI), MARA Japan Industrial Institute (MJII), Kolej Kemahiran Tinggi MARA (KKTM),
Institut Kemahiran MARA (IKM), GIATMARA, Akademi Kemahiran KEMAS (AKK),
Kolej Universiti Agrosains Malaysia (UCAM), Kolej RISDA, Institut Kemahiran Tinggi
PERDA (PERDA-TECH), Kolej KEDA, Kolej KETENGAH dan Kolej FELCRA.

Penganjuran Ekspo TVET@KKDW 2025 bukan sekadar platform pameran dan
promosi, tetapi juga menjadi wahana pemerkasaan TVET nasional dengan pelbagai
aktiviti interaktif yang menonjolkan kemabhiran, inovasi dan keusahawanan pelatih
serta tenaga pengajar TVET. Antara pengisian utama termasuk pameran institusi
TVET, pertandingan kemahiran, demonstrasi industri, biz pitching, program
teknousahawan, sesi padanan perniagaan, serta pengambilan terbuka yang memberi
peluang kepada masyarakat luar bandar mengenali potensi TVET sebagai pemangkin

peningkatan ekonomi dan mobiliti sosial.

Ekspo ini menyasarkan 300,000 pengunjung merangkumi 100,000 pengunjung
fizikal dan 200,000 capaian maya melalui portal rasmi Ekspo TVET@KKDW 2025

serta platform media sosial rasmi KKDW.

Sebagai antara 12 Kementerian Pelaksana TVET, KKDW komited memperluas
akses dan memperkukuh penjenamaan TVET sebagai laluan pendidikan dan kerjaya
utama generasi muda. Ekspo ini turut diharap menyumbang kepada peningkatan
sekurang-kurangnya 10 peratus pengambilan pelajar institusi TVET di bawah
KKDW menjelang tahun 2026, sekaligus memperkukuh peranan TVET sebagai

pemacu utama pembangunan sosioekonomi luar bandar yang inklusif dan mampan.

